
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝
1. Հայաստանի Հանրապետության կառավարության 2010 թվականի սեպտեմբերի 9-ի «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «ժամանակավոր ներմուծում» մաքսային ընթացակարգով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, «ժամանակավոր ներմուծում» մաքսային ընթացակարգով Հայաստանի Հանրապետություն ներմուծված տրանսպորտային միջոցների հաշվառման կարգը, հաշվառման համարանիշերին ներկայացվող պահանջները, ինչպես նաև տրանսպորտային միջոցների համարանիշերի հաշվառման ու հատկացման կարգը սահմանելու, Հայաստանի Հանրապետության կառավարության 2006 թվականի նոյեմբերի 30-ի N 1853-Ն որոշման մեջ փոփոխություններ կատարելու և Հայաստանի Հանրապետության կառավարության 2007 թվականի օգոստոսի 30-ի N 1041-Ն որոշումն ուժը կորցրած ճանաչելու մասին» N 1251-Ն որոշման 11-րդ հավելվածի 1-ին կետի 5-րդ ենթակետի «ա» պարբերությունում և 12-րդ հավելվածի 7-րդ կետում «Նախագահին» բառերը փոխարինել «վարչապետին» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



	Հայաստանի Հանրապետության
վարչապետ
	Ն. Փաշինյան



































ՀԻՄՆԱՎՈՐՈՒՄ

Նախագծով փոփոխության ենթարկվող որոշման մեջ դեռևս 2014 թվականին կատարված լրացման արդյունքում, առանձնացված համարանիշեր կրող տրանսպորտային միջոցների համարանիշերի թվում, ի թիվս այլնի, նշվել է նաև Հայաստանի Հանրապետության Նախագահին սպասարկող թեթև մարդատար ավտոմոբիլի համարանիշը:
[bookmark: _GoBack]Վերոնշյալ լրացումից հետո, սակայն, 2015 թվականի փոփոխություններով Սահմանադրությամբ կառավարման համակարգի փոփոխությանը զուգահեռ էապես ընդլայնվեցին վարչապետի գործառույթները: Արդյունքում, վարչապետին առանցքային դեր ու կարգավիճակ վերապահվեց պետական կառավարման համակարգի աստիճանակարգությունում: Ըստ այդմ, արարողակարգային առումով պատշաճությունն ապահովելու անհրաժեշտությամբ պայմանավորված՝ նախաձեռնվել են նախագծով առաջարկվող փոփոխությունները:
Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:
